
ՀՀ կառավարության 31.01.2019 թվականի թիվ 76-Ա որոշմամբ հանձնարարվել է մարզպետարաններին ՀՀ կառավարության 2017 թվականի փետրվարի 16-ի թիվ 153-Ն, 2017 թվականի մարտի 30-ի թիվ 426-Ն, 2017 թվականի մայիսի 11-ի թիվ 503-Ն, 2017 թվականի մայիսի 18-ի թիվ 571-Ն որոշումներով պետական բյուջեից հատկացված միջոցներով ստեղծված գույքը համայնքներին նվիրաբերելու համար՝ ՀՀ օրենսդրությամբ սահմանված կարգով համապատասխան համայնքների ղեկավարների հետ կնքել գույքի նպատակային նշանակությանը համապատասխան պայմանով նվիրաբերության պայմանագրեր: Սակայն նվիրաբերելու համար Հայաստանի Հանրապետության օրենսդրությամբ սահմանված կարգով նշված  համայնքների ղեկավարների հետ կնքվող գույքի նվիրաբերության պայմանագրերը որոշ դեպքերում նոտարների կողմից չեն վավերացվել, քանի որ ՀՀ կառավարության 31.01.2019թ. թիվ 76-Ա որոշման կից հավելվածով հաստատված Հայաստանի Հանրապետության համայնքներին նվիրաբերվող գույքի ցանկում նշված են աշխատանքներ կամ ծառայություններ, և բացակայում է պայմանագրի առարկան, որը ՀՀ քաղաքացիական օրենսգրքի համաձայն պայմանագրի կնքման էական պայման է` անորոշ է: Պայմանագրերի նոտարական վավերացման համար անհրաժեշտ է հստակեցնել նվիրաբերվող գույքերի ցանկը:
Վերոգրյալը հաշվի առնելով՝ առաջարկվում է որոշման ցանկում կատարել համապատասխան փոփոխությունները:

